
PERMBLEDHJE

Duke i béré njé retrospektivé té shkurtér konceptit evropian té identitetit té shqgiptaréve, ajo ¢faré mund té themi
éshté se genia e shqgiptaréve njé komb evropian éshté marré si njé fakt i padyshimté qé né fillimet e Rilindjes soné
Kombétare. Ideologét e veprimtarét e saj e morén té mirégené identitetin evropian té shqiptaréve si pjesé integrale
té Evropés, edhe pse né té vérteté identiteti evropian si koncept né Evropén e asaj kohe ishte akoma i
pakonsoliduar, por pérfshihej né suazén mé té gjeré té qytetérimit peréndimor. Lénia jashté kufijve té shtetit
shqiptar e viseve té Kosovés, Camérisé dhe trojeve shqgiptare né Magedoni ishte njé goditje edhe pér veté identitetin
e shqiptaréve, sepse copétonte njé nga elementet bazé té kétij identiteti, qé ishte njésia territoriale, ag mé tepér kur
dihet se popullsia e kétyre territoreve kishte dhéné kontributin kryesor né luftén pér pavarésiné dhe formimin e

kombit shqiptar.

Hyrje

Integrimi shqiptar drejt BE-sé gjaté kétyre 20
viteve té fundit pér fat té keq ka ecur me
devijime dhe luhatje té herépashershme. Procesi
i integrimit mé miré se ¢do gjé tjetér ka reflektuar
situatén politike, sociale dhe ekonomike té
shqiptaréve gjaté késaj periudhe. E réndésishme
éshté gé integrimi drejt Evropés kurré nuk éshté
kontestuar, por ka gené busulla drejtuese e
elitave tona politiko-shogérore. Qé né protestat e
para antikomuniste né fillim té lévizjeve demok-
ratizuese té dhjetorit ‘90 parulla lapidare e
studentéve ‘ e duam Shqipériné si gjithé Evropa’
u bé busulla drejtuese e gjithé politikave
shtetérore dhe sociale. Anarkia totale qé pérfshiu
shtetin shqiptar pas pérmbysjes sé komunizmit,
gjendja e terrorit né té cilén jetonin shqiptarét e
Kosovés, paqartésia politike né té cilén ndodhe-
shin shqgiptarét e Magedonisé, do té donte gé

diskutimet pér identitetin e shqiptaréve, kon-
ceptet apo faktorét bazé formues té tij té ishin
tema luksi né raport me realitetin e véshtiré me
té cilin ndeshej e gjithé hapésira mbaréshqiptare.

I. Periudha e Rilindjes Kombéare

Duke i béré njé retrospektivé té shkurtér
konceptit evropian té identitetit té shqiptaréve,
ajo c¢faré mund té themi éshté se genia e shqi-
ptaréve njé komb evropian éshté marré si njé
fakt i padyshimté qé né fillimet e Rilindjes soné
Kombétare. Ideologét e veprimtarét e saj e
morén té mirégené identitetin evropian té
shqiptaréve si pjesé integrale té Evropés, edhe
pse né té vérteté identiteti evropian si koncept
né Evropén e asaj kohe ishte akoma i
pakonsoliduar, por pérfshihej né suazén mé té
gjeré té qytetérimit peréndimor. Jo mé kot si
figura gendrore e kombit shqgiptar u lartésua

Gjergj Kastrioti Skénderbeu, mbrojtési i Evropés
nga pushtimi osman. Njé nga baballarét e kombit
shqiptar, Naim Frashéri, e pércaktoi gé né fillimet
e veprés sé& tij drejtimin peréndimor té
shqgiptaréve me sentencén lapidare ‘o drit’ e
diturisé gé lind tek peréndon..’. Pér fat té keq,
éndrra e rilindésve pér pérfshirjen e shqiptaréve
né njé shtet té vetém né trojet e tyre etnike mori
njé goditje té forté me copétimin e gjysmés sé
territoreve ne favor té fqinjéve ballkaniké né
Konferencén e Londrés té vitit 1913. Lénia jashté
kufijve té shtetit shqgiptar e viseve té Kosovés,
Camérisé dhe trojeve shgiptare né Magedoni
ishte njé goditje edhe pér veté identitetin e shqi-
ptaréve, sepse copétonte njé nga elementet bazé
té kétij identiteti, gé ishte njésia territorial, ag mé
tepér kur dihet se popullsia e kétyre territoreve
kishte dhéné kontributin kryesor né luftén pér
pavarésiné dhe formimin e kombit shqiptar.

Il. Periudha midis dy luftérave botérore

Periudha stabilizuese e sundimit té Ahmet Zogut
né Shqgipéri do té rikthente né vémendje
problemin e identitetit. Rryma e
neoshqiptarizmés, e pérfagésuar nga figura té
njohura té publicistikés té asaj kohe, si K. Maloki,
B. Merxhani, gqé né vetvete pérfagésonin brezin e
paré té postrilindésve, u mor me drejtimin
oksidental té shqiptaréve. Duke iu shmangur dhe
mbase pa guxuar té shhnin se ¢'ishin né té
vérteté shqiptarét, eksponentét mé né zé té késaj
rryme béné thirrje pér njé rilindje té dyté
shqgiptare dhe pér njé ndarje radikale nga ndikimi
i periudhés 500-vjecare té sundimit osman.
Oksidentalizimi i shoqérisé shqgiptare u bé motoja
e tyre bazé, shpeshheré duke anashkaluar kété
histori 500-vjecare, e cila faktikisht kishte pasur
njé rol té réndésishém né formimin e kétij
identiteti. Duke qené se  Oksidenti, d.m.th.
Peréndimi kishte triumfuar pérfundimisht ndaj
Orientit, d.m.th. Lindjes, ata u béné flamurtaré té
gemalizmit, i cili kishte triumfuar dhe sundonte
me doré té hekurt né Republikén Turke té
Mustafa Qemalit.

Pérpjekja e paré dhe mbase edhe sot me e
kualifikuara pér njé studim té strukturuar té
identitetit shqgiptar do béhet né fund té viteve ‘30

nga figura shuméplanéshe e prof. Eqrem Cabejt.
Me punimin e tij “Shqiptarét midis Peréndimit
dhe Lindjes” ai jep pércaktimin mé té sakté té
deritanishém pér kété problem. Né kété vepér
Cabej thekson se “..ky géndrim i ndérmjetém
midis peréndimit dhe lindjes, i bashkuar me
ruajtjen e ngulur té natyrés sé vet etnike, i ka
gdhendur Shqipérisé fytyrén e vet té veganté, e
drejtuar gjithmoné nga peréndimi”.(Cabej: 19)

lll. Periudha e pas Luftés sé dyté deri mé 1990

Gjaté viteve té komunizmit mé shumé se me
identitetin shqiptar sistemi komunist né Shqipéri
u mor me “krijimin e njeriut té ri té brumosur me
idealet e marksizém-leninizmit, ndérsa né trojet
shqiptare jashté kufijve shtetéroré ruatja e
identitetit u barazua me ekzistencén si popull,
duke u pérballur me njé politike
shkombétarizuese té Jugosllavisé komuniste, por
gjiithsesi me komponenten serbomadhe dhe
sllavofile si ideologji sunduese. Kéto kushte do té
béjné qé me gjithé véshtirésité e njohura,
shqiptarét né kéto vise té shtréngohen fort tek
identiteti i tyre, i cili do té jeté faktori kryesor qé
do t'i mbajé gjallé. Pas vitit 1967 né shtetin
shqiptar, ku feja do té ndalohet rreptésisht, duke
gené té vecanté nga Peréndimi kapitalist, té
ndryshém nga Lindja revizioniste, dhe superioré
ndaj Azisé, Kinés s&é Mao Ce Dunit, ideologjia
shtetérore komuniste mbase edhe pa vetédije do
t'i méshojé fort identitetit shqgiptar mbyllur né
suazat e njé nacional-komunizmi ortodoks.
Mbyllja e té gjitha kanaleve té komuikimit si me
Lindjen, ashtu edhe me Peréndimin, do t'i béjé
shqgiptarét me shtetin e tyre thjesht shqiptaré té
varfér materialisht e shpirtérisht, e pér cudi tani
edhe té vetmit ateisté né boté, packa se
toleranca fetare e njé populli me tri besime kishte
gené mbase kontributi i tij mé i madh né
historiné e njerézimit.

IV. Periudha midis viteve 1990 — 1999

Pas rénies sé komunizmit, ashtu si¢ theksojné
njohésit e thellé té Shqipérisé dhe té shqiptaréve,
M. Vickers dhe Xhejms Pettifer, shqiptarét u
kthyen nga anarkia totale drejt njé identiteti
ballkanik. Ashtu si¢ theksuam edhe me sipér,

drejtimi nga Peréndimi, tani mé i konsiliduar si
nocion evropian, mbeti gjithmoné udhérréfyes
dhe qéllimi gé do duhej té arrihej. Pér fatin toné
té keq periudha 1997-1998 e shqgiptaréve té
Shqipérisé, ajo 1998-1999 e shqgiptaréve té
Kosovés, béri qé& pérballé integrimit dhe
identitetit si koncept evropian, shqiptarét té
merreshin me dicka mé té madhe, pra me luftén
pér té mbijetuar. Pérplasjet e shqiptaréve me
shqiptarét né Shqipéri, té shqiptaréve me serbét
né Kosové, té shqgiptaréve me shtetin magedonas
té sapothemeluar do té ishin ¢éshtje aq té
nxehta, sagé do té duhej ndérhyrja e fugive té
médha pér té krijuar njé faré stabiliteti né rajon.
Kéto pérpjekje dhe kjo panoramé kaq tragjike,
sidomos pér shqiptarét e Shqipérisg, té cilét kaca-
fyteshin me njéri-tjetrin, do té bénte gé integrimi
si proces dhe si realitet té shtyhej gjithmoné e mé
larg.

V. Periudha pas glirimit té Kosovés dhe
Marréveshjes sé Ohrit

Clirimi i Kosovés nga forcat e NATO-s, stabiliteti i
shtetit shqgiptar pas 1999 dhe Marréveshja e
Ohrit me Magedoniné do té sillnin njé page té
brishté né viset shqgiptare. Né fillim té shekullit
XXI, pa u mbyllur akoma plagét e luftérave né
viset shqiptare, shpérthen njé debat i madh pér
identitetin e shqiptaréve nga veté shqgiptarét. Dy
nga mendjet mé té ndritura té kombit, Rexhep
Qosja dhe Ismail Kadareja pérfshihen né njé
debat té ashpér pér identitetin, konceptet e
faktorét gé ndikojné né formimin e tij. Ashtu si
dhe né periudha té ndryshme té historisé song,
né c¢do pérplasje qofté kjo edhe teorike,
shqgiptarét menjéheré ndahen né llogoret e tyre
ekstreme. Ashtu si gjeneralét né [ufté me
ushtarét e tyre, pérkrah kétyre figurave u radhit
edhe pjesa tjetér e taborreve pro ose kundér
ideve té lideréve respektivé. Nuk mbeti njeri qé
kishte mundési té shkruante pa u pérfshiré né
kété debat. Rexhep Qosja e pércakton identitetin
kombétar té shqiptaréve si njé bashkéveprim té
faktoréve ndérveprues qé jané, prejardhja e
pérbashkét, gjuha e pérbashkét, kultura e
pérbashkét dhe historia e pérbashkét.(Qosja: 14)
Duke u ndalur te historia dhe kultura e
pérbashkét R. Qosja thekson se sundimi i gjaté

osman normalisht do té lindte gjurmé té thella si
né kulturén, ashtu dhe né strukturén shoqérore
té shqgiptaréve. Duke theksuar ndarjen fetare né
Shqipéri dhe, sidomos, kthimin e njé pjese té
madhe té shqgiptaréve né islam, R. Qosja véren se
kéta faktoré kané pasur ndikimin e tyre né
etnopsikologjiné dhe né karakterin e shqiptaréve.
Né kundéshtim me konceptin e R. Qoses pér rolin
e historisé dhe té fesé né identitetin toné I.
Kadare e ciléson si klishe té rrezikshme paraqitjen
e identitetit té shqgiptaréve me ndikime nga Lindja
dhe si té papranueshém sanduicin midis Lindjes
dhe Peréndimit ku R. Qosja kérkon t'i vendosé
shqgiptarét.(Kadare: 55) Megjithése jané kundé-
rshtaré té rrepté té pseudoidentitetit kosovar
dhe njékohésisht pérpjekjeve pér cenimin e
standardit té gjuhés shqgipe dy mendjet mé té
réndésishme té shgiptaréve mbeten té pozi-
cionuara rrepté né kundérshtité e tyre pér
konceptet e sipérpérmendura.

VI. Shqiptarét mbeten evropiané

Pa guxuar té japim vlerésime pér tezat e tyre, ajo
cka duam té theksojmé éshté se |. Kadareja e
percepton identitetin si gjenetik e transhendent
njékohésisht. Pér I. Kadarené, shqgiptarét kané
gené dhe do té mbeten evropiané ‘té thekur’
pavarésisht ndarjeve fetare, historisé 500-vjecare
té sundimit osman dhe peripecive té ndryshme té
kombit shqiptar. Megjithése éshté i bindur qé
koncepti i tij ‘thith ujé’ né realitetin mé shumé se
ballkanik té shqiptaréve, ku prova mé e qarté
jané pérplasjet politike ndérmjet shqiptaréve né
té gjitha trevat e tyre, . Kadareja me penén e
shkrimtarit dhe me mendjen e idealistit pérpiget
ta térheqé kombin e tij drejt idealit ku duhet té
shkojé, i bindur se ato fakte té cilat kané léné
gjurmé te ky ideal qé éshté identiteti evropian i
shqiptaréve, do té retushohen rrugés sé gjaté té
kétij procesi integrues.

Né té kundért ose mé ndryshe R. Qosja mé
shumeé duke pérdorur syrin e studiuesit skrupuloz
pérpiget gé até realitet shqiptar té pérftuar nga
ndérveprimi i kétyre faktoréve historiké qé
pérmendém, ta fokusojé né dritén e sé ardhmes.
Ky fakt historik pér té cilén shqiptarét duhet té
jené té ndérgjegjshém, duhet marré si ményré

pér t'u pérmirésuar pér ato probleme qé
shqgiptaréve u kané ndodhur gjaté historisé sé
tyre. Ajo ¢ka éshté e vecanté tek kéndvéshtrimi R.
Qoses ka té béjé me fytyrén e vecanté té
shqiptarit gé na sjell te pércaktimi i E. Cabejt qé
né vitet ‘40 té shekullit XX. Profesor R. Qosja i jep
njé rol té vecanté asaj gé A. Davudogllu e quan
‘vetéperceptimin qytetrimor’, me fjalé té tjera
até cka né té vérteté ndiejné dhe qé deklarohen
gytetaré.(Davutogllu: 17) Pér identitetin e
shqgiptaréve kemi edhe paradokse té tilla si ideja
e N. Cleyer tek vepra e saj e fundit “Né fillimet e
nacionalizmit shgiptar”, ku kjo studiuese thekson
se lindja e ndjenjés kombétare tek shqiptarét e
Kosovés éshté njé fenomen qé ndodh pas viteve
1991 té shekullit XX, gjaté shpérbérjes sé
Jugosllavisé. (Cleyer: 15) Per ¢udi kjo autore fshin
me vetédije historiné e shqgiptaréve té Kosovés gé
nga Lidhja e shgiptaréve té Prizrenit deri sot.
Duke anashkaluar kryengritjet e médha té késaj
treve dhe figurat historike gé béné té mundur
shpalljen e pavarésisé shqiptare dhe, gé pér fat té

keq, pér gati njé shekull u detyruan té jetojné
jashté trualllit té shtetit shqiptar.

Pérfundime

Si pérfundim mund té themi se me gjithé kéto
ndryshime pér identitetin evropian té shqipta-
réve géllimi pér t'u integruar né Evropé gjaté
kétyre 20 vjetve kurré nuk éshté véné né dyshim,
por ka pasur pérkrahjen e ¢do shtrese té
shoqérisé né té gjitha viset ku jetojné shqiptaré.

